
GOUVÈNÈ CUOMO ANONSE KE PARK ETA NEW YORK TE AKEYI 62 MILYON VIZITÈ ANE PASE 

 

Rete pase nwit nan kan te gen pi wo rekò 

 

Gouvènè Andrew M. Cuomo jodia te anonse ke Park Eta New York ak sit istorik yo te akeyi 62 milyon 

vizitè nan 2014 – yon twa pousan ogmantasyon parapò a 2013, e preske uit pousan ogmantasyon depi 

Gouvènè a te antre nan administrasyon an. 

 

“Park New York ak espas anplennè yo se pami sa ki pi bon nan peyi a, e dènye chif sa yo se prèv ke plis 

moun ap pran nòt,” Gouvènè Cuomo te deklare. “Lè moun ap vizite Park New York yo, yo sipòte touris 

ak aktivite ekonomik nan kominote yo nan Eta. Mwen kontan anpil pou m wè yon lòt ane siksè pou 

sistèm park eta, e mwen ankouraje tout moun pou yo planifye pwòp vwayaj yo nan 2015.” 

 

Prezans nan Park Eta yo pandan ane 2014 te jiska 1.9 milyon vizitè soti nan 60.1 milyon ki te vizite nan 

2013, e jiska 4.5 milyon vizitè depi 2010, ane anvan Gouvènè a te antre nan adminstrasyon an, lè 88 park 

te menase pou fèmen. Anplis, moun ki te pase nwit nan sit kan yo nan Park Eta ap jere te bat rekò ki pi 

wo. Sit Kan Park Eta te okipe pou 594,441nwit nan 2014, ogmantasyon 2 pousan parapò a rekò 583,015 

nwit nan 2013. 

 

Gouvènè a te fè domèn sa vini yon pwen santral administrasyon li an ki se amelyorasyon aksè nan park 

ak sit rekreyasyon anplennè yo, sa ki gen ladan:  

• Enplemantasyon yon renovasyon nan sistèm park nan tout eta nan kòmansman manda l. Ane 

pase, yo te ouvè nouvo etablisman e yo te fini avèk pwojè renovasyon yo nan tout park yo nan 

eta, enkli East River, Saratoga Springs ak Seneca Lake State Parks; ak sit istorik Staatsburgh 

State. Ajanda Opòtinite 2015 Gouvènè a kontinye vizyon dinamik li pou Park Eta New York yo. 

Plan NY Parks 2020 pral ogmante yon laj varyete finansman piblik ak prive pou yon 

envestisman total apeprè $900 milyon nan State Parks yo jiska nan 2020. 

• Cuomo te anonse jodi a lansman pi gwo kanpay touris New York janm fè depi plizyè dizèn ane, 

sa ki angaje apeprè $60 milyon nan 2014 pou devlope endistri a, kreye djòb epi atire plis vizitè 

ankò nan Empire State la. I Love New York Kanpay pwomosyon touristik ki prezante 

destinasyon yo tankou Niagara Falls State Park, Minnewaska State Park Preserve ak sit istorik 

Olana State. 

• Dirije yon redresman rapid nan gwo tanpèt Sandy, enkli park ak parkway yo. State Parks Long 

Island te retounen anplènn fòm soti nan gwo tanpèt Sandy, avèk park kotyè yo tankou Jones 

Beach ak State Parks Robert Moses yo te reoare epi ouvè pou tout ane a. 

 

Biwo Pak, Lwazi ak Konsèvasyon Istorik Eta New York sipèvize 180 pak ak 35 espas istorik eta a, epi gen 

60 milyon moun ki vizite yo chak ane. Pou jwenn plis enfòmasyon sou nenpòt nan zòn lwazi sa yo, rele 

518-474-0456  oswa vizite www.nysparks.com, konekte sou Facebook, oswa swiv nou sou Twitter. 

